
Introduction:
The coronavirus disease (COVID-19) has been spreading in Wuhan, Hebei Province, China since late 2019, and was declared a pandemic by the World Health Organization on March 11, 2020. Since the outbreak of the pandemic, the SARS-CoV-2 virus has been constantly mutating, and several new variants have emerged, dominating the world. These variants are characterized by differences in transmission, toxicity, and pathogenicity. Due to the lack of research on pediatric COVID-19 in Mongolia.
Aim: Our goal was to study the symptoms and severity of children with COVID-19 and to compare clinical characteristics between Alpha and Delta of SARS-CoV-2 occurred in children.
Material and methodology: Clinical characteristics, laboratory and diagnostic test results of 450 children aged 0-18 years, confirmed by laboratory tests from March 30, 2021 to December 1, 2022 in the Isolation Department of COVID-19 infected children of the NCMCH, treatment and complications were studied retrospectively.
Result: The study involved 450 children aged 0-18 years with laboratory-confirmed COVID-19 infection. According to the demographic variables, 263 (58.4%) boys and 189 (41.6%) girls. In terms of age group, 62.4% were aged 0-4 years, 17.5% were aged 5-9 years, 16.2% were aged 10-15 years, and 3.7% were children over 15 years old. Of these children, 231 (51.3%) were clinically confirm signs of alpha and 219 (48.7%) delta variant. In 8 cases, COVID-19 was vaccinated but became infected. Clinical features of alpha-type physical examination were 117 (51.6%), pale face and paleness (29.6%), and respiratory distress (40.0.0%). Clinical features of delta-variant bruising, pallor, and chest depression were predominant on physical examination.
Conclusion: COVID-19 In children with alpha and delta variants, the most common symptoms of respiratory viral infections, such as fever and cough, were respiratory distress in alpha variant and respiratory and circulatory abnormalities signs in delta variant.

Удиртгал 
Шинэ коронавирүст халдвар (КОВИД-19) нь 2019 оны сүүлчээр Хятадын Хэбэй мужийн Ухань хотод бүртгэгдсэнээс хойш улс орнуудаар тархаж 2020 оны 03 сарын 11 өдөр ДЭМБ цар тахал болохыг зарласан. Цар тахлын дэгдсэн эхэн үеэс эхлэн SARS-CoV-2-ын вирүс нь байнга мутацид орж, хэд хэдэн шинэ хувилбарууд гарч ирснээр дэлхий дахинд давамгайлан тархаж байна. Эдгээр хувилбарууд нь халдвар дамжих чадвар, хоруу чанар, эмгэг төрүүлэгч чанараар ялгаатай нь тодорхойлогддог1. 
SARS-CoV-2 вирүсийн Альфа хэлбэрийг (Pango lineage B.1.1.7) 2020 оны 9-р сард Их Британид анх тодорхойлсон2 бөгөөд 2021 оны 2-р сарын эхээр дэлхийн улс орон даяар тархсан. Энэ хувилбар 2020 оны 12-р сард Италид давамгайлан тархаж3-6, хэдхэн сарын дотор давамгайлсан омог болсон. В.1.1.7 хувилбарыг илрүүлсний дараа илэрсэн бусад вирүсийн бусад омгууд болох Бета хэлбэрийг (B.1.351) 2020 оны 10-р сард Өмнөд Африкт илрүүлсэн ба Гамма хувилбар (Pango lineage P.1) нь Бразилд илэрсэн1. 2020 оны 12-р сард Энэтхэгт Delta хувилбар (Pango lineageB.1.617.2)  тархаж олон хүнийг хамарч, хүндрэл ихтэй7, эмнэлэгт хэвтэх эрсдэл8, илүү их хоруу чанар9,10 бүрэн вакцинд хамрагдаагүй хүмүүст илэрсэн11. Одоогоор 2021 оны 12-р сарын эхээр Өмнөд Америкт Омикрон хувилбар тодорхойлогдсоноос хойш дэлхийн ихэнх оронд өргөн тархсан байна.
Sujan Badal нарын мета-анилиз судалгааны үр дүнгээр коронавирүсийн халдвартай нийт хүүхдийн 87%-д эмнэлзүйн шинж тэмдэг илэрсэн ба толгой өвдөх, халуурах, ханиалгах шинж тэмдэг 67%, 55%, 45%-д тус тус илэрч, лабораторийн шинжилгээнд ферритин ба С урвалж уургийн түвшин нэмэгдэж байгааг нийтлэн мэдээлжээ12. 
Монгол Улсад хүүхдэд тохиолдох КОВИД-19 халдварын талаарх судалгааны ажил хомс байсан учир бид хүүхдийн эмнэлэгтээ хэвтэн эмчлүүлж буй КОВИД-19 халдвартай хүүхдүүдэд ямар шинж тэмдэг илэрч байгаа, өвчлөлийн хүндийн зэрэг ямар байгааг судлах зорилго тавилаа. 

Зорилго: Шинэ коронавирүст халдварын 0-18 насны хүүхдэд илрэх эмнэлзүйн шинжүүд, эмнэлзүйн хэлбэрүүдийг судлах

Зорилт: 
1. Хүүхдэд тохиолдож буй шинэ коронавирүст халдварын эмнэлзүйн тохиолдлыг илрүүлэх
2. Шинэ коронавирүсийн альфа ба дельта хэлбэрийн халдварын эмнэлзүйг харьцуулан судлах

Материал, арга зүй: Судалгаанд ЭХЭМҮТ-ийн Хүүхдийн эмнэлгийн КОВИД-19 халдвартай хүүхдүүдийг тусгаарлан эмчлэх тасагт 2021 оны 03 сарын 30 өдрөөс 2022 оны 12 сарын 01-ний хооронд ирсэн лабораторийн шинжилгээгээр батлагдсан 0-18 хүртэлх насны 450 хүүхдүүдийн эмнэлзүйд илрэх шинж тэмдэг, лабораторийн ба үйл оношийн шинжилгээний үзүүлэлт, эмчилгээ, хүндрэлийг ретроспектив байдлаар судалсан. Судалгааны түүвэр хүн амыг магадлалт бус зорилтот түүврийн аргаар бүрдүүлэв. Судалгааны мэдээ материалыг асуулгын хуудсын дагуу хоёрдогч мэдээллийн сан буюу өвчний түүхээс цуглуулсан. 
Статистик боловсруулалт: Судалгааны статистик боловсруулалтыг SPSS 25.0 программыг ашиглан хийж гүйцэтгэв. Статистик ач холбогдлын түвшинг 0.05-аар, итгэх хязгаарыг 95.0 хувиар тооцсон. Хувьсгуурын онцлог, тархалтыг тодорхойлсны дараа үзүүлэлтийг харьцуулах, тоон үзүүлэлтийн таамаглал шалгах үл хамааралт түүврийн Стьюдентийн Т-шалгуур, Пирсоны Хи квадрат тестийг ашигласан. 

Үр дүн: Судалгаанд лабораторийн шинжилгээгээр батлагдсан КОВИД-19 халдвартай 0-18 насны 450 хүүхэд хамрагдлаа. Хүн ам зүйн ерөнхий үзүүлэлтээс харахад 263 (58.4%) эрэгтэй хүүхэд, 189 (41.6%) эмэгтэй хүүхэд тус тус эзэлжээ. Насны бүлгийн хувьд 0-4 хүртэлх нас 62.4%, 5-9 нас 17.5%, 10-15 нас 16.2%, 15-аас дээш насны хүүхэд 3.7%-ийг тус, тус эзэлж байлаа. Дундаж нас 5.8±5.5 байна. Эдгээр хүүхдүүдийн 231 (51.3%) эмнэлзүйн хувьд альфа, 219 (48.7%) дельта хэлбэр тохиолджээ. 8 тохиолдолд КОВИД-19 вакцинд хамрагдсан боловч уг халдвараар өвдсөн байна. Өвчлөлийн зэргийн хувьд 2 (0.4%) нь хөнгөн, 312 (69.3%) нь хүндэвтэр, 117 (26.0%) нь хүнд, 17 (3.8%) нь нэн хүнд зэрэгтэй байсан. Нийт тохиолдлын 118 (26.2%) нь хавсарсан эмгэгтэй, 332 (73.8%) нь эрүүл хүүхдүүд байсан (Хүснэгт1). Нас баралт 1 (0.4%) тохиолдсон.
Хүснэгт 1. Хүн ам зүйн үзүүлэлт
	Үзүүлэлт
	Альфа (n=231)
	 Дельта 
(n=219)
	Нийт 
(n=450)
	
p-утга

	 
	Тоо
	Хувь
	Тоо
	Хувь
	Тоо
	Хувь
	

	Нас
	
	
	
	
	
	
	

	0-4
	114
	49.4
	167
	76.3
	281
	62.4
	0.000

	5-9
	48
	20.8
	31
	14.2
	79
	17.5
	

	10-15
	58
	25.1
	15
	6.8
	73
	16.2
	

	15<
	11
	4.8
	6
	2.7
	17
	3.7
	

	Хүйс
	
	
	
	
	
	
	0.010

	Эрэгтэй
	149
	64.5
	114
	52.1
	263 
	58.4%
	

	Эмэгтэй
	85
	35.5
	104
	47.5
	189 
	41.6%
	

	Өвчлөлийн зэрэг
	
	
	
	
	
	
	

	Хөнгөн
	0
	0
	2
	0.9
	2
	0.4
	0.034

	Хүндэвтэр
	143
	61.9
	169
	77.2
	312
	69.3
	

	Хүнд
	74
	32
	43
	19.6
	117
	26
	

	Нэн хүнд
	14
	6.1
	3
	1.4
	17
	3.8
	

	Суурь өвчин эмгэг
	
	
	
	
	
	
	

	Үгүй
	182
	78.7
	150
	68.5
	332
	73.8
	0.0001

	Тийм
	49
	21.3
	69
	31.5
	118
	26.2
	

	Дархлаа-
жуулалт (COVID)
	
	
	
	
	
	
	

	Үгүй
	231
	100
	211
	96.3
	442
	98.2
	0.12

	Тийм
	0
	0
	8
	3.7
	8
	1.8
	



Эмнэлэгт хэвтэх үеийн зовуурийг үнэлэхэд альфа болон дельта бүлэгт халуурах ханиалгах, хоолонд дургүй болох давамгайлан илэрч байсан (Зураг1). 


Зураг 1. Эмнэлзүйд илэрсэн зовуурь

Бодит үзлэгээр илрэх альфа хэлбэрийн эмнэлзүйн шинжийн хувьд ханиалгах 117 (51.6%), царай цонхийж, цайх 67 (29.6%), амьсгал хямралын шинжүүд 40 (18.0%) давамгайлан тохиолдсон байна. 

Хүснэгт 2. Эмнэлзүйн үзлэг-Альфа хэлбэрийн үед
	Үзүүлэлт 
	Хүндэвтэр
143(61.9%)
	Хүнд
74(32.0%)
	Нэн хүнд
14(6.1%)
	Р утга

	Ханиалгалт
	69(30.4%)
	40(17.6%)
	8(3.5%)
	0.004

	Цонхийх
	33(14.7%)
	26(11.6%)
	7(3.1%)
	0.05

	Амьсгал хямралтай
	14(6.1%)
	17(7.4%)
	8(3.5%)
	0.002

	Бие суларсан
	7(3.1%)
	15(6.7%)
	3(1.8%)
	0.345

	Цээж хонхолзох
	8(3.5%)
	13(5.7%)
	3(1.8%)
	0.123

	Яраглах
	6(2.3%)
	2(0.9%)
	2(0.9%)
	0.145

	Ларингоспазмтай байх
	7(3.1%)
	4(1.7%)
	2(0.9%)
	0.318



Бодит үзлэгээр илрэх дельта хэлбэрийн эмнэлзүйн шинжийн хувьд хөхрөх, цонхийх, цээж хонхолзох шинжүүд давамгайлан тохиолдсон байна

Хүснэгт 3 Эмнэлзүйн үзлэг-Дельта



	
	Өвчлөлийн зэрэг

	
	Хөнгөн
Тоо (%)
	Хүндэвтэр
Тоо (%)
	Хүнд
Тоо (%)
	Нэн хүнд
Тоо (%)
	p-утга

	Ханиалгах
	1(0.7)
	116(78.9)
	27(18.4)
	3(2.0)
	0.506

	Хөхрөх
	0(0.0)
	2(28.6)
	4(57.1)
	1(14.3)
	0.001

	Амьсгал давчдах
	0(0.0)
	9(75.0)
	3(25.0)
	0(0.0)
	0.918

	Бие сулрах
	0(0.0)
	42(85.7)
	6(12.2)
	1(2.0)
	0.367

	Унтаарах
	0(0.0)
	7(53.8)
	5(38.5)
	1(7.7)
	0.056

	Цонхийх
	0(0.0)
	3(42.9)
	2(28.6)
	2(28.6)
	0.000

	Амьсгалын хямрал
	0(0.0)
	2(66.7)
	1(33.3)
	0(0.0)
	0.94

	Цээж хонхолзох
	1(12.5)
	4(50.0)
	3(37.5)
	0(0.0)
	0.002

	Шуугиант амьсгал
	0(0.0)
	0(0.0)
	0(0.0)
	0(0.0)
	0.521

	Хэржигнүүр
	0(0.0)
	9(64.3)
	5(35.7)
	0(0.0)
	0.462



Цээжний рентген зургаар альфа хэлбэрийн үед 49 тохиолдол, дельта хэлбэрийн үед 59 тохиолдлын уушгинд эмгэг өөрчлөлт илэрснээс альфа хэлбэрийн үед хоёр талын уушгины нэвчдэс 29 (13.9%), дельта хэлбэрийн үед 22 (31.9%) тохиолдсон.

Хүснэгт4. Короновирүст халдварын үеийн уушгинд гарсан эмгэг өөрчлөлтүүд
	Үзүүлэлт 
	Альфа
49(100%)
	Дельта
69(100%)
	Р-утга 

	Уушгины нэг талын үрэвсэлт эмгэг

	Баруун дээд дэлбэн
	7(14.3%)
	21(30.4%)
	0.021

	Баруун дунд/доод дэлбэн
	10(20.4%)
	17(24.6%)
	

	Зүүн доод дэлбэн
	3(6.1%)
	3(4.3%)
	

	Уушгины хоёр талын үрэвсэлт эмгэг

	Баруун дунд/доод дэлбэн/зүүн доод дэлбэн
	29(59.2%)
	22(31.9%)
	



Хийгдсэн эмчилгээ: 
Альфа хэлбэрийн үед хүчилтөрөгч эмчилгээг нийт хүүхдийн 34 (17.6%)-д хэрэглэсэн. 224 (97.0%) хүүхэд антибиотик эмчилгээ хийлгэжээ. Антибиотикийн дундаж хугацаа 10±5.5 хоног байна. Эмчилгээнд интерферон-α 2b 98 (85.2%), умифеновир 5 (4.3%), ремдезивир 6 (5.2%) хүүхдэд хэрэглэсэн. Эдгээр эмүүдийг хийлгэсний дараах 1-4 хоногт 56 (60.9%), 5-8 хоногт 30 (32.6%), 9-14 хоногт 6 (6.5%)  хүүхдийн зовуурь багассан. 
Дельта хэлбэрийн үед: 6 тохиолдолд вирүсийн эсрэг эм хэрэглэсэн. Антибиотик эмчилгээг дангаар болон хавсарч хэрэглэснээс 56.6% нь ампициллин, 38% нь цефатаксим эмчилгээг хийжээ. Антибиотикийн үргэлжилсэн дундаж хугацаа нь 5-10 хоног байна. 
Хэлцэмж
Бид судалгаандаа Шинэ коронавирүсийн халдварын Альфа ба Дельта хэлбэрийн халдварын оргил үед түргэвчилсэн ба ПГУ-ын шинжилгээгээр халдвар батлагдсан хүүхдүүдийг хамруулсан. Судлаачид бага насны хүүхдүүдэд халдварын тохиолдол хүндрэл их бүртгэгдэж, хамгийн их бүртгэгдсэн шинж тэмдэг халуурах, ханиалгах, толгой өвдөх, суулгалт, хоолой өвдөх зэрэг нь хамгийн түгээмэл илэрснийг мэдээлжээ13. Түүнчлэн хүүхэд суурь эмгэг өвчлөлтэй байх нь өвчин хүндрэх эрсдэлийг 2.8 дахин нэмэгдүүлж байгааг онцолж байна14. Chanapai Chaiyakulsil нарын судалгаагаар Альфа хэлбэрийн халдварын үед хүүхдүүдэд амьсгал замын эмнэлзүйн шинж тэмдэг давамгайлан илэрч байсан бол Дельта хэлбэрийн халдварын оргил үед амьсгал замын болон хоол боловсруулах эрхтэн тогтолцооны шинж тэмдэг түгээмэл илэрчээ15. Альфа хэлбэрийн үед эмнэлэгт хэвтэн эмчлүүлэх тохиолдол 9.4%-д тохиолдож байсан бол Дельта хэлбэрийн үед хэвтэн эмчлүүлэлт 19.4% болж нэмэгджээ16. Тус судалгаанд хүүхдийн коронавирүсийн халдварын хэлбэрийг ялган оношлох шинжилгээ хийгдээгүй нь хязгаарлагдмал тал болж байсан.

Дүгнэлт: Шинэ коронавирүсийн халдварын тархалт 5 хүртэлх насны хүүхдэд харьцангуй их бүртгэгдэж, суурь эмгэг өвчинтэй тохиолдолд эмнэлзүйн шинж тэмдэг тод илэрч байна. КОВИД-19  альфа ба дельта хэлбэрийн хүүхдэд халуурах, ханиалгах зэрэг амьсгалын замын вирүст халдварын ерөнхий шинжүүд ихэвчлэн тохиолдож альфа хэлбэрийн үед амьсгал хямралаар, дельта хэлбэрийн үед амьсгал, цусны эргэлтийн хямрал тус тус илэрсэн онцлогтой байсан. Цаашид шинэ коронавирүсийн халдварын хүндрэл, нөлөөллийг урт хугацаанд дагаж судлах хэрэгцээтэй байна. 

Альфа	
Халууралт	Ханиалгалт (хий, бөгшүүлэх)	Хоолонд дургүй болох	Шингэн баах (3-5)	Амьсгал давчдах, төвөгтэй болох	Бөөлжих	Хамар битүүрэх	Гэдэс өвдөх	Цээжээр өвдөх	Нус гоожих	Ядрах	Хоолой сөөх	Хөхрөх	67.8	59.9	28.5	24.4	20.6	17.8	14.6	12.6	11.9	11.7	9.6999999999999993	9.6	9	Дельта	
Халууралт	Ханиалгалт (хий, бөгшүүлэх)	Хоолонд дургүй болох	Шингэн баах (3-5)	Амьсгал давчдах, төвөгтэй болох	Бөөлжих	Хамар битүүрэх	Гэдэс өвдөх	Цээжээр өвдөх	Нус гоожих	Ядрах	Хоолой сөөх	Хөхрөх	66.2	67.099999999999994	22.8	0	9.1999999999999993	2.2999999999999998	15.5	4.5999999999999996	3.7	21	12.3	4.0999999999999996	3.2	



